
QISQACHA MAZMUN 

We-Finance Code tashabbusining Milliy koalisiya 

a’zolari murojaati 

 

 
 

 
Har birimiz ayollar 

tadbirkorligini rivojlantirish va 

gender yondashuviga 

asoslangan moliya tizimi 

shakllantirishni o‘z ustuvor 

yo‘nalishlarimizdan biri 

sifatida avvaldan belgilab 

kelganmiz. 

 

So‘nggi yillar davomida O‘zbekistonda barqaror iqtisodiy o‘sishni ta’minlashning asosiy omillaridan 

biri sifatida kichik va o‘rta tadbirkorlikni rivojlantirishga alohida e’tibor qaratilmoqda. Ushbu muhum 

yondashuv doirasida ijtimoiy-iqtisodiy rivojlanishda ayollarning o‘rni ortib borayotgani, shuningdek, 

ish o‘rinlarini yaratish, hududlarni rivojlantirish va aholi farovonligini oshirishga qo‘shayotgan 

hissasini inobatga olgan holda strategik ustuvor yo‘nalish sifatida shakllandi. 

 

Moliya sektori ushbu jarayonda eng faol ishtirok etuvchi manfaatdor tomonlardan biriga aylandi. 

Amalga oshirilayotgan chora-tadbirlar tadbirkor ayollarning moliyaviy xizmatlardan foydalanish 

imkoniyatlarini oshirish cheklanib qolmasdan, balki ayollar boshchiligidagi biznesni qo‘llab-

quvvatlashga qaratilgan kompleks ekotizimni shakllantirishni ham qamrab oldi. Bu, o‘z navbatida, 

maxsus ayollar ehtiyojlariga moslashtirilgan moliyaviy mahsulotlar bilan bir qatorda, salohiyatni 

oshirish, konsalting xizmatlari hamda amaliy qo‘llab-quvvatlash kabi nomoliyaviy xizmatlarni ham 

qamrab oladi. 

 

Ushbu yo‘nalishda davlat tomonidan zarur moliyaviy resurslar ajratildi hamda tegishli davlat idoralari 

faoliyati uchun aniq yo‘nalishlar belgilandi. Davlat idoralari, tijorat banklari, nobank va boshqa 

moliyaviy tashkilotlari xalqaro tashkilotlar bilan yaqin hamkorlikda ayollar tadbirkorligini 

rivojlantirish bo‘yicha qator tashabbuslarni amalga oshirdi. 2024 yilga kelib, ayollar tadbirkorligini 

qo‘llab-quvvatlashga qaratilgan turli dasturlar va kredit mexanizmlari joriy etilgan bo‘lib, barchasi 

keyingi bosqichdagi islohotlar uchun mustahkam institusional va amaliy zamin yaratdi. 

 

We-Fi Code tashabbusi O‘zbekistonda amalga oshirilayotgan sa’y-harakatlarga uyg‘unlashtirilgan 

tarzda joriy etildi. Tashabbus amaldagi ishlarga tayangan holda, chora-tadbirlarni kengaytirish, 

manfaatdor tomonlar o‘rtasidagi hamkorlikni mustahkamlash va ilg‘or xalqaro tajribalarni joriy etishga 

qaratildi. 



Ayollarning iqtisodiy o‘rnini mustahkamlash va tadbirkorligini qo‘llab-quvvatlash ustuvor yo‘nalish 

sifatida belgilanishi O‘zbekistonda We-Finance Code tashabbusini joriy etishda yetakchi o‘rinni egallash, 

shuningdek, aniq natijalarga qaratilgan va hamkorlikka asoslangan modelni shakllantirish imkonini berdi. 

 

O‘zbekiston Respublikasi Markaziy banki muvofiqlashtiruvi ostida Milliy koalisiya bugungi kunda davlat 

organlari, tijorat banklari, mikromoliya tashkilotlari hamda xalqaro hamkorlarni birlashtirmoqda. 

Birgalikda biz ayollarning moliyaviy xizmatlardan foydalanish imkoniyatlarini kengaytirish va ularning 

iqtisodiyotdagi o‘rnini mustahkamlashga qaratilgan amaliy va barqaror chora-tadbirlarni amalga 

oshirmoqdamiz. 

 

Shu bilan birga, oldimizda bir qator muhum vazifalar belgilangan. Umumiy maqsadimiz — har bir ayolga, 

yashash hududi yoki ijtimoiy kelib chiqishidan qat’i nazar, o‘z salohiyatini ro‘yobga chiqarish, 

muvaffaqiyatli biznesni yo‘lga qo‘yish va mamlakat taraqqiyotiga to‘laqonli hissa qo‘shish imkoniyatini 

ta’minlashdan iborat. 

 

2026 yilda davlat va xususiy sektor, shuningdek, xalqaro tashkilotlar o‘rtasidagi hamkorlikni yanada 

chuqurlashtirish orqali milliy ekotizimni mustahkamlash ishlari davom ettiramiz. Bu orqali gender tengligi 

nafaqat umumiy qadriyat sifatida, balki barqaror iqtisodiy o‘sishni ta’minlovchi omil sifatida 

shakllanishiga hissa qo‘shish maqsadidami

2. AYOLLAR TADBIRKORLIGINI QO‘LLAB-QUVVATLASHGA 

QARATILGAN AMALIY CHORA-TADBIRLAR. 
 

O‘zbekiston Respublikasi gender tengligini ta’minlash hamda ayollar tadbirkorligini 

rivojlantirishni davlat siyosatining asosiy ustuvor yo‘nalishlaridan biri sifatida belgilab 

kelmoqda.  So‘nggi yillarda mazkur ustuvor yo‘nalishlar davlat siyosati doirasidagi 

strategiyalarda mustahkam o‘rin egallab, ayollarning iqtisodiy faoliyatdagi ishtirokini 

kengaytirish hamda barqaror va inklyuziv iqtisodiy o‘sishni ta’minlashga qaratilgan 

institusional, huquqiy va moliyaviy chora-tadbirlar orqali amaliyotga joriy etilmoqda. 

Ushbu sa’y-harakatlar natijasida, O‘zbekistonda xotin-qizlarning iqtisodiy imkoniyatlarini 

kengaytirish, moliyaviy resurslardan foydalanish huquqi hamda turli soha va hududlarda 

tadbirkor ayollarning o‘rnini mustahkamlash bo‘yicha sezilarli yutuq va natijalarga erishildi. 

Shu munosabat bilan, O‘zbekistonda We-Finance Code tashabbusining joriy etilishi avvaldan 

shakllantirilgan milliy islohotlar dasturiga asoslanib, o‘z vaqtida va puxta amalga 

oshirilmoqda.     

O‘zbekistonning We-Finance Code tashabbusiga qo‘shilishi amalga oshirilayotgan 

islohotlarning mantiqiy bosqichi hamda xotin-qizlarning iqtisodiyotdagi institusional o‘rnini 

mustahkamlash, ma’lumotlarga asoslangan qarorlar qabul qilishni takomillashtirish va moliya 

tizimida mas’uliyatni oshirishga qaratilgan davlat va moliya sektori siyosatining  davomi bo‘ldi. 

Demografik va Iqtisodiy asoslar. 

O‘zbekiston Respublikasi Milliy statistika qo‘mitasi ma’lumotlariga ko‘ra, mamlakat doimiy 

aholisi soni 38 million kishidan ortiq bo‘lib, uning taxminan 49 foizi ayollarni (18.9 million 

atrofida) tashkil etadi.  Mehnatga layoqatli aholi (15-64 yosh) orasida 10 milliondan ortiq ayollar 

bo‘lib, ular mehnatga layoqatli jami aholining qariyb 47 foizini tashkil etadi. Ushbu 

demografik tuzilma iqtisodiy ishtirokni kengaytirish, tadbirkorlikni rivojlantirish va mamlakat 

inson kapitalini oshirish uchun muhim asos bo‘lib xizmat qilmoqda. 

Jahon bankining “O‘zbekiston: mamlakatdagi gender holatni 

baholash (2024)” hisobotiga ko‘ra, ayollarning mehnat 

bozoridagi ishtiroki 45 foizdan oshagan.  

Baholash, shuningdek, xotin-qizlarning inson kapitalida 

barqaror o‘sib borayotganini ta’kidlaydi, bu oliy ta’limda 

ishtirok etishning ortishi va STEM sohalarida xotin-qizlar 

sonining ko‘payib borishi bilan namoyon bo‘lmoqda. 

Shu bilan birga, yosh ayollarning bir qismi bandlik, ta’lim 

yoki malaka oshirish dasturlarida (NEET) ishtirok etmaydi. 

Mazkur guruh iqtisodiy faoliyatni kengaytirish uchun jalb 

etilishi mumkin bo‘lgan foydalanilmagan salohiyat 

hisoblanadi. 

Baholash shuni ko‘rsatadiki, ayollar va erkaklar o‘rtasida iqtisodiy faoliyatda teng ishtirokni 

ta’minlash O‘zbekiston milliy daromadini taxminan 29 foizga oshirishi mumkin, bu esa 

ayollarning iqtisodiyotda ishtirokini qo‘llab-quvvatlovchi siyosatning makroiqtisodiy foydasini 

namoyon etadi. 

Hukumat strategik siyosatni muvofiqlashtirish. 

Ayollar tadbirkorligini rivojlantirish masalasi davlat siyosat dasturida muhim o‘rin tutgan holda, 

O‘zbekiston Respublikasi Prezidentining doimiy e’tibori ostida qolmoqda. Mazkur masalaga 

mustaqil ijtimoiy maqsad sifatida emas, balki mamlakat iqtisodiyotini takomillashtirish 

dasturining ajralmas qismi sifatida qaraladi. Yuqori darajadagi siyosiy iroda, siyosiy 

qarorlarning izchilligini ta’minlash, institutlararo hamkorlikni faollashtirish hamda tadbirkor 

ayollarni qo‘llab-quvvatlash bo‘yicha amaliy islohotlarning samarali ijrosini ta’minlashda 

asosiy omil hisoblanadi. 

Ushbu yondashuvga muvofiq, hukumat ayollarning tadbirkorlik faoliyatida ishtirok etishini 

qo‘llab-quvvatlash maqsadida moliyaviy va ta’limiy sharoitlarni barqaror ravishda yaratib 

kelmoqda. Mazkur sa’y-harakatlar davlat strategik tamoyillarga kiritilgan va ketma-ket qabul 

qilingan qonun hujjatlari orqali mustahkamlanib, aniq yo‘l xaritalari bilan qo‘llab-

quvvatlangan.    

Strategik darajada, ushbu ustuvor yo‘nalishlar 2023 yilda qabul qilingan va 2030 yilgacha 

mo‘ljallangan O‘zbekiston Respublikasining Milliy rivojlanish strategiyasida ifodalangan 

bo‘lib, ayollar o‘rnini oshirish ijtimoiy-iqtisodiy rivojlanishning asosiy harakatlantiruvchi kuchi 

sifatida belgilaydi. Strategiyada inklyuziv iqtisodiyotni rivojlantirish, bandlikni ta’minlash 

hamda ayollarning tadbirkorlik orqali o‘zini rivojlantirish imkoniyatlarini yaratishga alohida 

e’tibor qaratilgan. 

Mustahkam huquqiy-normativ baza va parlamentning faol ishtiroki ushbu ustuvorliklarni 

mustahkamlaydi.  O‘zbekiston Respublikasi Oliy Majlisi Senati gender tenglik va xotin-

qizlarning iqtisodiy imkoniyatlarini kengaytirishda huquqiy va siyosiy asoslarini 

shakllantirishda muhim o‘rin tutadi. So‘nggi yillarda bu borada 100 ga yaqin me’yoriy-

huquqiy hujjatlar qabul qilingan.  2021-2025 yillar davomida ayollar tadbirkorligi sohasidagi 

davlat siyosati yanada tizimli tus oldi. Prezidentning bir qator farmonlari ayol tadbirkorlarni 

qo‘llab-quvvatlashning moliyaviy va institusional asoslarini yaratdi, bu esa alohida ijtimoiy 

tashabbuslardan yanada keng qamrovli iqtisodiy vositalarga o‘tishni belgilab berdi. 

Ushbu chora-tadbirlar asosan mikro, kichik va o‘rta biznes sub’yektlarini qo‘llab-quvvatlashga 

yo‘naltirilgan bo‘lib, bu ularning ayollar tadbirkorligini kengaytirish va ayollarning 

iqtisodiyotdagi ishtirokini mustahkamlashdagi markaziy rolini aks ettiradi. 

Shu bilan birga, tadbirkorlikni qo‘llab-quvvatlashga qaratilgan bir qator maqsadli 

moliyalashtirish dasturlari amalga oshirildi, jumladan: «Oilaviy tadbirkorlikni rivojlantirish 

dasturi», «Hamroh» (ayollar tadbirkorligini qo‘llab-quvvatlash maqsadida) va «Biznesga 

birinchi qadam» dasturi. Ushbu tashabbuslar ayollarning tadbirkorlik faoliyatida kredit 

resurslaridan foydalanish imkoniyatini oshirish hamda biznesni boshlash va rivojlantirish uchun 

amaliy qo‘llab-quvvatlashni ta’minlashga qaratilgan. 

Oilaviy tadbirkorlikni rivojlantirish dasturi doirasida Oila Kredit raqamli platformasi ishlab 

chiqildi. Ushbu platforma dastur doirasida 

tadbirkorlarga kredit olish uchun onlayn ariza 

rasmiylashtirish imkoniyatini yaratib, barcha 

foydalanuvchilar uchun kredit olish 

jarayonining adolatli va shaffof bo‘lishini 

ta’minlaydi. Muhim jihati shundaki, dastur 

orqali tadbirkorlar garovsiz kredit olish 

imkoniyatiga ega bo‘lib, bu ilk marotaba 

tadbirkorlikni boshlayotgan aholi  uchun 

moliyaviy imkoniyatlardan foydalanishdagi 

to‘siqlarni sezilarli darajada kamaytiradi.  

Shuningdek, platforma orqali tadbirkorlarga 

ariza rasmiylashtirish jarayonida hokim 

yordamchilari tomonidan amaliy ko‘mak ko‘rsatilishi yo‘lga qo‘yilgan. 

Shuni ta’kidlash lozimki, platforma monitoring va tahlil vositasi sifatida muhum ahamitga ega 

bo‘lib, dastur natijalarini kuzatish, amalga oshirishdagi muammolarni aniqlash va asosli 

ma’lumotlarga tayangan holda boshqaruv qarorlarini qabul qilish imkonini yaratadi. 

Tadbirkorlikni rivojlantirish uchun qulay institusional muhitni shakllantirish. 

Ushbu qarorlar shuni ko‘rsatadiki, davlat siyosati ayollarni qo‘llab-quvvatlash uchun barqaror 

va inklyuziv ekotizim yaratishga qaratilgan. Shu bilan birga, moliyaviy resurslardan 

foydalanishning o‘zi ayollar tadbirkorligining to‘liq salohiyatini ro‘yobga chiqarish uchun 

yetarli hisoblanmaydi. Ayollarning biznesini rivojlantirishi, tavakkalchilikka tayyor bo‘lishi va 

o‘z maqsadlarini ro‘yobga chiqarishi uchun moliyaviy qo‘makni qo‘llab-quvvatlovchi 

institusional muhitni shakllantirish lozim. 

Shu ma’noda, so‘nggi yillarda oilalarni, ayollarni va tadbirkorlikni qo‘llab-quvvatlashga 

qaratilgan bir qator prezident farmonlari, hukumat qarorlari va siyosiy tashabbuslar qabul 

qilingan bo‘lsa-da, 2025 yil 14 martdagi «Oila va xotin-qizlarni qo‘llab-quvvatlash 

tizimini yanada takomillashtirish chora-tadbirlari to‘g‘risida»gi PQ-103-sonli 

Prezident Qarori ayollarning iqtisodiy imkoniyatlarini mustahkamlash yo‘lida muhim 

ahamiyatga ega bo‘lgan qadam sifatida e’tirof etiladi. 

Ushbu Qaror ayollarning iqtisodiy faol ishtirokini oshirishga qaratilgan bir qator amaliy 

choralarning joriy etilishini nazarda tutadi. Xususan, 250 000 ayol uchun kasb-hunar va 

tadbirkorlik bo‘yicha tayyorgarlik kurslarini tashkil etish, ayollarning «yashil» va  

IT-loyihalarni amalga oshirish jarayonida yordam beradigan 1 000 mentor-tadbirkorga 

grantlar ajratish hamda tadbirkorlik faoliyatini boshlagan ayollar bilan maqsadli ishlash orqali 

ularning amaliy va institusional muammolarini bartaraf etish choralari belgilangan. 

 Prezident Qarorida homiladorlik ta’tilida bo‘lgan ayollar uchun kredit to‘lov muddatini 10 

oygacha uzaytirish orqali moliyaviy yengillik yaratish chorasi belgilangan. Ushbu mexanizm 

hayotiy muhim davrlarda moliyaviy yuklamani  kamaytirishga yordam beradi va ayollarga 

biznes jarayonlarini to‘xtatmasdan iqtisodiy faol bo‘lib qolish imkonini yaratadiQarorga 

muvofiq, O‘zbekiston Respublikasi Markaziy banki tomonidan ayollar tadbirkorligini 

qo‘llab-quvvatlash maqsadida moliyaviy xizmatlar ko‘rsatish strategiyasi (Strategiya) 

ishlab chiqilgan. 

Strategiya bir qator xalqaro tadqiqotlar natijalari va ularning 

tavsiyalari asosida ishlab chiqilgan. Ularga McKinsey 

kompaniyasining 2024 yilda o‘tkazilgan «O‘zbekistonda ayollar 

tadbirkorligini rivojlantirish» iste’molchi so‘rovnomasi, Jahon 

bankining 2024 yildagi Gender holatini baholash hamda BMT 

Taraqqiyot Dasturining 2025 yildagi «O‘zbekistonda ayollar 

tadbirkorligi: baholash va tavsiyalar» hisobotlari kiradi.  

 

Xalqaro tadqiqotlar natijalari moliyaviy resurslardan foydalanish muhim omil bo‘lsa-da, 

ayol tadbirkorlar uchun asosiy to‘siq ish va oilaviy majburiyatlar o‘rtasidagi muvozanatni 

ta’minlash muammosi bo‘lib qolmoqda. Bola tarbiyasi, qariyalarni parvarishi va uy-

ro‘zg‘or ishlari bilan bog‘liq mehnatning nomutanosib ulushi ayollarning biznes boshlash, 

rivojlantirish va kengaytirish imkoniyatlarini cheklashda davom etmoqda. McKinsey 

ma’lumotlariga ko‘ra, ayollar o‘z biznesini boshlashda oilaviy va uy majburiyatlari to‘siq 

bo‘lishini erkaklarga nisbatan ikki barobar ko‘proq qayd etadi. Jahon bankining 

tahlillari shuni ko‘rsatadiki, ayollarning 60 foizdan ortig‘i mehnat bozorida ishtirok etishda 

bolalar va keksalar parvarishi bilan bog‘liq majburiyatlarni asosiy to‘siq sifatida ko‘rsatadi.  

BMT Taraqqiyot Dasturining tadqiqotlariga ko‘ra esa, ayollarning 48 foizi ish va oilaviy 

majburiyatlarni muvozanatlashda jiddiy qiyinchiliklarga duch keladi. 

Moliyaviy sektorda gender tenglikni tizimli tashkil etish. 

Ushbu natijalarga asoslanib, Strategiya ayollarning tadbirkorligini rivojlantirish uchun 

to‘siqlarni bartaraf etish va qulay sharoitlar yaratishga qaratilgan ustuvor yo‘nalishlarni 

belgilaydi:  

I. Kredit tashkilotlarida gender-inklyuziv siyosatni bosqichma-bosqich joriy etish va 

institutsionallashtirish -  teng imkoniyatlar madaniyatini shakllantirish, xodimlarning gender 

masalalari bo‘yicha xabardorligini oshirish va ayollarning iqtisodiy ishtirokini qo‘llab-

quvvatlovchi boshqaruv amaliyotini kuchaytirishga qaratilgan. 

II. Xotin-qizlarning tadbirkorlik va moliyaviy salohiyatini mustahkamlash - ularning 

biznesni mustaqil boshqarish va qarorlar qabul qilish uchun zarur bo‘lgan bilim, ko‘nikma 

va malakalarini oshirish.  

III. Ayollarning moliyaviy xizmat va moliyalashtirish manbalaridan foydalanish 

imkoniyatlarini kengaytirish - bu ularga qulay va ehtiyojlariga moslashtirilgan kredit 

vositalari hamda moliyaviy instrumentlar yaratish orqali ta’minlanadi.  

Keng qamrovli islohotlar dasturi doirasida O‘zbekiston Respublikasi Markaziy banki Gender 

tengligi to‘g‘risidagi Nizomni ishlab chiqdi va joriy etdi. Ushbu Nizom belgilangan ustuvor 

yo‘nalishlarni amalga oshirishni qo‘llab-quvvatlovchi muhim institusional vosita bo‘lib, moliya 

tashkilotlari bo‘ylab gender tengligini ilgari surish bo‘yicha umumiy tamoyil, standart va 

mas’uliyatlarni belgilovchi moliyaviy sektordagi birinchi hujjat sifatida qabul qilindi. 

Mazkur hujjat yagona amaliy standartni shakllantirish uchun asos yaratdi hamda gender 

yondashuvini boshqaruv tizimiga, inson resurslarini boshqarish amaliyotiga va korporativ 

madaniyatga izchil integratsiya qilish uchun zamin yaratdi. 

Nizom xalqaro standartlar va milliy siyosat ustuvor yo‘nalishlariga muvofiq ishlab chiqilgan 

bo‘lib, moliya sektori ishtirokchilarining barchasiga metodik asos sifatida yetkazilgan. 

Nizom ayol va erkaklar uchun teng huquq hamda imkoniyatlarni ta’minlashga qaratilgan 

maqsad, vazifa va ularni amalga oshirish tartib-taomillarini belgilaydi. 

 

Uning asosiy yo‘nalishlari quyidagilardan iborat: 

 

inklyuziv va o‘zaro hurmatga asoslangan korporativ madaniyatni 

rivojlantirish; 

 
kadrlarni  bilan ta’minlash va resurslarni taqsimlashda gender 

muvozanatini ta’minlash; 

 

oshkora va samarali shikoyat mexanizmlari orqali barcha turdagi kamsitish 

va zo‘ravonlik holatlarining oldini olishni ta’minlash; 

 
BMTning 100-sonli Konvensiyasiga muvofiq «teng mehnat uchun teng haq 

to‘lash» tamoyilini amalga oshirish; 

 
kasbiy rivojlanish va lavozimda ko‘tarilish uchun teng imkoniyatlarni 

ta’minlash; 

xodimlarga psixologik va maslahat yordamini ko‘rsatish orqali ish va hayot 

muvozanatini ta’minlash. 

Nizom shuningdek, ishga qabul qilish, mehnat munosabatlari va martaba o‘sishi bo‘yicha 

oshkora standartlarni joriy etadi. Banklar gender neytral ishga qabul qilish amaliyotini 

qo‘llaydi, bu esa tanlov komissiyalarida muvozanatli vakillikni  hamda trening va kasbiy 

rivojlanish imkoniyatlaridan teng foydalanish huquqini ta’minlaydi. Maqsadli rahbarlik va 

mentorlik dasturlari tug‘ruq yoki bola parvarishi ta’tilidan qaytayotgan hamda boshqaruv 

lavozimlarini egallashni istayotgan ayollarga ko‘mak beradi. 

Nizom kamsitish va tahqirlashga nisbatan qat’iy chora ko‘rish uslubini amaliyotga tatbiq 

etgan, bu esa maxfiy shikoyat mexanizmlari va muntazam axloqiy treninglar orqali amalga 

oshiriladi. Ushbu siyosat har ikki yilda bir marta qonunchilikdagi yangilanishlar va xalqaro 

amaliyotdagi o‘zgarishlarni hisobga olgan holda qayta ko‘rib chiqiladi. 

Xulosa qilganda, Nizom O‘zbekiston moliya sektorida gender siyosatini tashkil qilish, 

javobgarlik, xavfsiz ish muhitini ta’minlash uchun asos yaratish yo‘lidagi birinchi tizimli 

qadam bo‘ldi. 

2025 yilga kelib 15 ta tijorat banki Markaziy bankning ichki gender tenglik siyosatini qabul 

qildi. 

Mahalliy islohotlar bilan birga, O‘zbekiston xalqaro tashkilotlar bilan hamkorlikni 

mustahkamladi. Maslahat va texnik yordam orqali hamkorlar moliyaviy institutlarga ayol 

tadbirkorlar bilan ishlashda gender nuqtai nazardan yondashuvlarni joriy etishda 

ko‘maklashadi. Ularning ishtiroki ichki amaliyotni mustahkamlash, xodimlarning 

salohiyatini oshirish hamda moliyaviy institutlarning ayollar boshchiligidagi biznesning 

ehtiyojini yaxshiroq tushunish qobiliyatini oshirishga qaratilgan. 

Raqamli transformatsiya va mijoz ehtiyojiga yo‘naltirilgan moliyaviy yechimlar. 

Shu bilan birga, O‘zbekiston moliya sektorini modernizatsiya qilishda texnologiyalardan 

foydalanish bo‘yicha sezilarli yutuqlarga erishdi. Raqamli moliya xizmatlarning kengayishi 

masofaviy bank xizmatlarining barqaror va tezkor rivojlanishini ta’minladi. 2025 yilga kelib, 

aholining 44 foizdan  ortig‘i elektron hisob-raqamga ega bo‘lgan, bu tendensiya elektron 

vositalardan foydalanishga barqaror o‘tishni ko‘rsatmoqda. Masofaviy bank xizmatlaridan 

foydalanuvchilar soni o‘tgan yilning shu davriga nisbatan 23,1 foizga o‘sdi va 2018 yilga 

nisbatan 10 barobardan ziyod (950 foizga yaqin) ko‘paydi. 2025 yil boshiga kelib mobil va 

internet-banking foydalanuvchilari soni 74 milliondan oshdi, bu yil boshidagi 52 million 

atrofidagi ko‘rsatkichdan taxminan 40 foizga ko‘pdir. Ushbu tendensiyalar raqamli moliyaviy 

xizmatlarga bo‘lgan barqaror va uzluksiz talabni ifodalaydi. Shu bilan birga, raqamli to‘lovlar 

ekotizimi sezilarli darajada kengaydi. Moliyaviy texnologiyalar sektori barqaror o‘sishda 

davom etib, moliyaviy texnologiya kompaniyalari soni 2018 yildagi 24 tadan so‘nggi yillarda 

103 tagacha ortdi. 

Ushbu rivojlanishlar bilan birga, ayollarning salohiyatini mustahkamlashga qaratilgan 

moliyaviy bo‘lmagan xizmatlar kengaydi: oddiy moliyaviy boshqaruv ko‘nikmalaridan tortib 

ilg‘or raqamli tadbirkorlik dasturlarigacha. Moliyaviy institutlar esa treninglarni tashqil etish 

ijtimoiy tashabbus emas, balki biznes strategiyasining ajralmas qismi sifatida ko‘rishni 

boshladi, bu esa mijozlar ishonchining mustahkamlanishiga hissa qo‘shdi. 

Erishilgan natijalar hamda kichik va o‘rta biznesning rivojlanishi. 

Umumiy olganda, ushbu siyosat hamda institusional va texnologik islohotlar aniq natijalarga 

olib keldi. Moliyaviy resurslardan keng foydalanish imkoniyati, raqamli vositalarni 

kengaytirish hamda maxsus moliyaviy va nomoliyaviy xizmatlarning mavjudligi tadbirkorlik 

faoliyati uchun, jumladan ayollar rahbarlik qilayotgan bizneslar uchun barqaror va qo‘llab-

quvvatlovchi muhitni ta’minladi. Ushbu yutuqlar mamlakat bo‘ylab mikro, kichik va o‘rta 

korxonalar faoliyatining barqaror o‘sishida o‘z ifodasini topmoqda. 

2022 yilda mamlakatda taxminan 500 ming kichik va o‘rta korxona faoliyat yuritgan bo‘lib, 

ularning 187 mingtasi ayol tadbirkorlar tomonidan boshqarilgan. 

2025 yilga kelib, bu raqam sezilarli darajada oshdi va hozirda mamlakat bo‘ylab  

801 000 dan ortiq kichik va o‘rta biznes korxonalari faoliyat yuritmoqda, ulardan  

225 041 tasi ayol rahbarlar tomonidan boshqarilmoqda. 

 

Shuningdek, mamlakat bo‘ylab jami 5,2 million o‘zini o‘zi band qilgan shaxslar ro‘yxatdan 

o‘tgan bo‘lib, ularning 2,1 millionini ayollar tashkil etadi, bu esa ayollarning turli sohalarda 

iqtisodiy faolligining ortib borayotganligini yanada yaqqol ko‘rsatadi.  

Shunga ko‘ra, ayollar hozirda kichik va o‘rta biznes sektorida sezilarli ulushga ega bo‘lib, bu 

amalga oshirilgan chora-tadbirlarning samaradorligini hamda qo‘llab-quvvatlash 

dasturlaridan ayollarning iqtisodiy faolligini barqaror rag‘batlantirish modeliga o‘tishni 

tasdiqlaydi.  

2020–2025 yillar davomida ayollar biznesini moliyalashtirish ham sezilarli darajada o‘sdi. 

Kreditlar soni 100 790 tadan 403 872 taga yetib, 300% foizga o‘sdi, umumiy kredit hajmi esa 

4,9 trillion so‘mdan 22,7 trillion so‘mga oshib, 364% foizga o‘sdi.  

Tashabbuslar soni ortishi, vositalar turi kengayishi va ishtirokchilar doirasining oshishi bilan 

tizimli muvofiqlashtirish mexanizmining zarurligi tobora yaqqol namoyon bo‘ldi. Tashabbus 

ishtirokchilarini birlashtira oladigan, oshkoralikni ta’minlaydigan, mavjud bo‘shliqlar va 

cheklovlarni aniqlashga imkon beradigan hamda natijalarni birgalikda monitoring qilishni 

ta’minlaydigan tizimga ehtiyoj yuzaga keldi. 

Aynan shu bosqichda O‘zbekistonning We-Finance Code tashabbusiga qo‘shilishi o‘z vaqtida 

qabul qilingan va puxta o‘ylangan qaror bo‘ldi. Bu qadam ayollar tadbirkorligini qo‘llab-

quvvatlash va moliyaviy sektorni rivojlantirishga qaratilgan amalga oshirilayotgan 

islohotlarning mantiqiy davomi sifatida namoyon bo‘ldi. Shu nuqtai nazardan, We-Finance 

Code tashabbusi mavjud chora-tadbirlarni to‘ldiruvchi qo‘shimcha vosita sifatida tatbiq etilib, 

ishtirokchilar o‘rtasida muvofiqlashtirish va o‘zaro hamkorlikni yanada mustahkamlashga 

xizmat qildi.  

Ma’lumotlarni birlashtirish, shaffoflik va jamoaviy mas’uliyat tamoyillariga tayangan  

We-Finance Code tashabbusi mavjud chora-tadbirlar tizimi izchilligini oshirishga hamda 

umumiy natijalarni baholash uchun qo‘shimcha asos yaratishga xizmat qildi. 

 

3. O‘ZBEKISTONDA WE-FINANCE CODE 

TASHABBUSINI JORIY ETISH. 
 

3.1 WE-FINANCE CODE ASOSIY TAMOYILLARI VA AMALGA OSHIRISH 

BOSQICHLARI. 

 
We-Finance Code tashabbusi hukumat organlari, moliya sektori ishtirokchilari va rivojlanish 

hamkorlarini yagona maqsad - tadbirkor ayollarning moliyaviy resurslardan foydalanish 

imkoniyatini yaxshilash va ularning iqtisodiyotdagi rolini kengaytirishga qaratilgan sa’y-

harakatlar atrofida birlashtiradi. 

O‘zbekistonning milliy maqsadlari va ustuvor vazifalari 

O‘zbekiston uchun We-Finance Code tashabbusi ayollar rahbarlik qilayotgan bizneslarni 

qo‘llab-quvvatlash va ayollarning milliy iqtisodiyotdagi ishtirokini oshirish bo‘yicha 

hukumat tomonidan amalga oshirilayotgan sa’y-harakatlarini mustahkamlashga xizmat 

qiladi. 

Ushbu tashabbus doirasida mamlakatning ustuvor yo‘nalishlari quyidagilarni o‘z 

ichiga oladi:   

 

Davlat idoralari, moliya institutlari va hamkor tashkilotlar o‘rtasidagi 

muvofiqlashtirishni kuchaytirish hamda harakatlarni uyg‘unlashtirish orqali 

ayollar rahbarligidagi kichik va o‘rta korxonalarni qo‘llab-quvvatlashni 

mustahkamlash. 

 

Ayollar rahbarligidagi korxonalar va ularning moliyaviy resurslardan 

foydalanish imkoniyatlari bo‘yicha ma’lumotlarni muntazam yig‘ish, qayta 

ishlash va tahlil qilishni ta’minlaydigan keng qamrovli gender ma’lumotlar 

tizimini joriy etish orqali mavjud to‘siqlarni aniqlash va yanada samarali 

yechimlarni ishlab chiqish. 

 

Ayollar rahbarligidagi kichik va o‘rta korxonalar bo‘yicha monitoring onlayn 

platformasini (dashboard) yaratish orqali moliyaviy ommaboplik bo‘yicha 

erishilgan natijalarni kuzatish va va maqsadli siyosiy e’tibor talab 

etiladigan yo‘nalishlarni aniqlash. 

 

Strategik chora-tadbirlar orqali moliyaviy va nomoliyaviy qo‘llab-

quvvatlashdan foydalanish imkoniyatlarini kengaytirish. 

 

Ma’lumotlar yetishmasligi, moslashtirilgan moliyaviy mahsulotlarning 

cheklanganligi hamda bozor ishtirokchilari o‘rtasida muvofiqlashtirishning 

sustligi kabi institusional to‘siqlarni hamkorlikda bartaraf etish. 

 

Resurslarni katta ehtiyoj mavjud bo‘lgan yo‘nalishlarga yo‘naltirish imkonini 

beruvchi yagona, ma’lumotlarga asoslangan monitoring tizimini joriy etish 

orqali davlat va moliya sektori tashabbuslarning samaradorligini oshirish. 

We-Finance Code tashabbusini tayyorlash va ishga tushirish.  

2024 yilda O‘zbekiston Respublikasi Oliy Majlisi 

Senati va Yevropa tiklanish va taraqqiyot banki 

o‘rtasida Anglashuv memorandumi imzolanishi 

bilan ushbu jarayon rasmiy bosqichga ko‘tarildi. 

Ushbu hujjat O‘zbekistonda We-Finance Code 

tashabbusini ilgari surish maqsadini 

qonuniylashtirdi. Dastlabki bosqichda 

tashabbusni joriy etish va amalga oshirish 

jarayonlarini muvofiqlashtiruvchi asosiy organ 

etib Markaziy bank belgilandi. 

London, 2024 

We-Finance Code tashabbusi 2024 yil iyul oyida 

O‘zbekiston Respublikasi Markaziy banki 

hamda Oliy Majlis Senatining Gender tengligi 

masalalari bo‘yicha Milliy komissiyasi 

tomonidan birgalikda tashkil etilgan tadbir 

doirasida, moliya sektori institutlari, tegishli 

davlat organlari va xalqaro hamkorlar ishtirokida 

rasman ishga tushirildi. 

                                              Markaziy bank, 2024 

Tadbir davomida xalqaro ekspertlar, shuningdek, Markaziy bank va Senat vakillari tomonidan 

We-Finance Code tashabbusining konsepsiyasi, asosiy yo‘nalishlari va xalqaro tatbiq etish 

tajribasi taqdim etildi.  

Natijada, We-Finance Code tashabbusi mavjud islohotlar tizimiga integrasiyalashtirlib, zarur 

ekotizimni shakllantirish uchun imkoniyatlarni ta’minlovchi va bog‘lovchi mexanizm sifatida 

xizmat qildi. Mazkur ekotizim barcha ishtirokchilarni birlashtirib, ayollar tadbirkorligini 

qo‘llab-quvvatlash bo‘yicha sa’y-harakatlarga tizimli yondashuvni ta’minladi.  

O‘zbekiston Respublikasi Markaziy banki keyingi 

amaliy bosqichni amalga oshirib,  

We-Finance Code Milliy Koalisiyasini tashkil 

etdi. Koalisiya tuzish jarayoni bosqichma-bosqich 

amalga oshirildi va 5 ta asosiy uchrashuvni o‘z 

ichiga oldi: ikkita uchrashuv strategik darajada 

yuqori rahbariyat va moliya sektori vakillari 

ishtirokida bo‘lib o‘tdi, qolgan uchta ishchi sessiya 

nizom bo‘yicha maqsadlar, rollarni taqsimlash va 

muvofiqlashtirish tartib-qoidalarini batafsil 

muhokama qilishga qaratildi. 

Birinchi va asosiy uchrashuv hamkorlar uchun muhim 

birlashuv nuqtasi bo‘ldi. Mazkur sessiya davomida 

Markaziy bank tomonidan Kodeksni joriy etish 

bo‘yicha maqsad, vazifalar, amalga oshirish 

bosqichlari va amaliy ishlarni tashkil etishga aniqlik 

kiritildi  

 

 

                                                                                                                   

                                                                                                                 Markaziy bank, 2025. 

Taqdimotdan so‘ng Kodeksni amalga oshirishning amaliy jihatlari - jumladan, koalisiya 

doirasidagi ish jarayoni tuzilmasi va ishlash mexanizmlari batafsil muhokama qilindi. 

Strategik muhokamalar natijalari bo‘yicha Markaziy bank tomonidan Kodeksni amalga 

oshirish bilan bog‘liq aniq vazifa va masalalarni kelishib olishga qaratilgan uchta ishchi 

sessiya tashkil etildi. Ushbu sessiyalarda hisobot tizimi, indikatorlar tarkibi, monitoringni 

amalga oshirish tamoyillari, shuningdek ma’lumotlarni taqdim etish davriyligi masalalari 

batafsil muhokama qilindi.  

Shu bilan birga, Markaziy bank  ishtirokchilarga alohida maslahatlar berib, ularning 

koalisiyadagi rolini belgilash va ishtirok etishning ustuvor yo‘nalishlarini aniqlashga yordam 

berdi. Ushbu yondashuv rasmiy a’zolikni emas, balki barcha tomonlarning maqsadli va 

mas’uliyatli ishtirokini ta’minladi.  

Bundan tashqari, YeTTB vakillari, CCX va IPC maslahatchilaridan iborat delegatsiya 

O‘zbekistonga tashrif buyurdi. Tashrif davomida Koalisiyaga a’zo banklar vakillari bilan qo‘shma 

uchrashuvlar o‘tkazildi. Mazkur uchrashuvlar boshqa davlatlarda Kodeksni amalga oshirish 

tajribasini yanada chuqurroq o‘rganish va uning faoliyatida ishtirok etishning afzalliklarini izohlash 

imkonini berdi. 

Yakuniy yig‘ilish ishtirokchilarning o‘rni va muvofiqlashtirish mexanizmlarini aniqlashtirishga 

bag‘ishlandi. Koalisiya tarkibiga Markaziy bank, tijorat banklari, mikromoliya institutlari, 

uyushmalar va xususiy sektor vakillari kiradi. 

Barcha ishtirokchilar va muvofiqlashtiruvchi organ - Markaziy bankning  

sa’y-harakatlari natijasida hamda xalqaro hamkorlarning doimiy maslahat qo‘magi 

yordamida Wye-Finance Code Milliy Koalisiyasini shakllantirish jarayoni muvaffaqiyatli 

yakunlandi. 

Tashabbus rasman ishga tushirilganda 3 ta tijorat banki Kodeks a’zosi bo‘lish istagini 

bildirgan edi. 2024 - 2025 yillar davomida tashabbusga 16 ta tashkilot qo‘shildi va to‘laqonli 

a’zolarning umumiy soni 19 taga yetdi. 

Koalisiyada ishtirok etish ramziy emas, balki amaliy ahamiyatga ega bo‘lib, barcha a’zolar 

jamoaviy faoliyatga faol jalb qilinadi: ishchi uchrashuvlarda ishtirok etadi, monitoring uchun 

ma’lumotlar taqdim etadi, tajriba almashish hamda moliyaviy xizmatlar imkoniyatlarini 

kengaytirishga qaratilgan yechimlarni birgalikda ishlab chiqadi.  

Har bir tashkilot o‘z majburiyatini nafaqat bayonotlar bilan, balki aniq chora-tadbirlar bilan 

ko‘rsatadi. Aniq natijalarni o‘z ichiga olgan chora-tadbirlar o‘zaro javobgarlik va 

O‘zbekistonda inklyuziv moliya sektorini rivojlantirish bo‘yicha umumiy qarashlarga 

asoslangan barqaror hamkorlik maydonini yaratishga yordam berdi. 

Milliy Koalisiya shakllantirilib, barcha rasmiy jarayonlar yakunlangach, Koalisiya nafaqat 

siyosat va standartlarni uyg‘unlashtirish mexanizmi, balki hamkorlik loyihalarini amalga 

oshirish, o‘zaro tajriba almashish va yechimlarni kompleks ishlab chiqish maydoni sifatida 

ham faoliyat yurita boshladi. 

3.2 TASHABBUSNI MUVAFFAQIYATLI AMALGA OSHIRISH BO‘YICHA 

ASOSIY BOSQICHLAR. 
 

O‘zbekistonda Wye-Finance Code tashabbusini joriy etish o‘zaro hamkorlik va xalqaro 

standartlarga muvofiqlik tamoyillari asosida, bosqichma-bosqich va keng qamrovli 

yondashuv orqali amalga oshirildi. 

Uchta asosiy bosqich – Koalisiya Nizomini qabul qilish, Ma’lumotlar platformasini 

(dashboard) ishlab chiqish va Ishtirokchilarning Majburiyatnoma xatlarini imzolashi – 

butun mamlakat bo‘ylab ayollarning moliyaviy tarkibga kiritilishini rivojlantirish uchun 

shaffof va muvofiqlashtirilgan tizimni yaratdi. 

Milliy Koalisiya tashkil etilgandan so‘ng uning tamoyil, maqsad va faoliyat ko‘rsatish 

mexanizmlarini belgilab beradigan asosiy hujjat – Nizomni ishlab chiqish zarurati tug‘ildi. 

Nizom Koalisiya faoliyatini tartibga soluvchi  asosiy hujjat sifatida xizmat qiladi.  

U ishtirokchilarning majburiyatlari, ularning o‘ziga xos rollarini hamda hamkorlik tartibini 

belgilab beradi. Shuningdek, Nizom hisobot berish tartiblari, ma’lumot almashinuvi 

mexanizmlari, muntazam yig‘ilishlar o‘tkazish va yillik hisobot tayyorlash jarayonlarini ham 

nazarda tutadi.  

Xalqaro hamkorlar — CCX va IPC konsalting kompaniya mutahasislari bilan 

maslahatlashuvlar orqali Nizom loyihasini ishlab chiqish jarayoni boshlandi. Keyinchalik 

ushbu hujjat O‘zbekistonning mavjdu qonunchiligi, stategik maqsadlariga moslashtirildi va 

qayta ko‘rib chiqildi. 

Loyiha hujjatini tayyorlash jarayonida asosiy manfaatdor tomonlar bilan uzluksiz 

uchrashuvlar o‘tkazildi. Ushbu inklyuziv yondashuv muvozanatli va amaliy tizimni 

shakllantirish, hujjat mazmunini takomillashtirish hamda barcha a’zolar o‘rtasida to‘liq 

muvofiqlikni ta’minlash imkonini berdi.  

We-Finance Code Nizomini ishlab chiqish jarayonining boshidan deklarativ hujjat emas, 

balki tashabbusni joriy etishning amaliy vositasini yaratish maqsadi ko‘zlagan edi. Nizom 

yuqori darajadagi strategiya sifatida emas, balki Kodeksni Respublika darajasida 

qo‘llanishining operasion mexanizmi sifatida ishlab chiqilgan.  

Boshqaruv va tashkiliy tuzilma. 

Nizomi Kodeksni joriy etish maqsadida ko‘p darajali boshqaruv tizimini belgilaydi: 

 

 
 

 

Milliy 

koordinator  

 

 

 
 

Milliy  

Chempionlar  

 

 

 

 
 

Ekosistema 

hamkorlari  

 

 
 

A’zolar/Moliyaviy 

xizmat 

ko‘rsatuvchi 

tashkilotlar  

Milliy koordinator Koalisiya yig‘ilishlarini tashkil etish, majburiyatlarga rioya etilishini 

monitoring qilish, gender bo‘yicha ajratilgan ma’lumotlarni umumlashtirish va yillik 

hisobotni tayyorlash uchun mas’uldir. U strategik boshqaruv funksiyasini bajaradi, 

manfaatdor tomonlar o‘rtasida to‘liq muvofiqlikni ta’minlaydi hamda Nizom tamoyillarining 

davlat moliyaviy siyosatga integratsiyasini qo‘llab-quvvatlaydi. 

Milliy Chempionlar ayollar tadbirkorligini rag‘batlantirish va ayollar boshqaruvidagi 

bizneslar uchun moliyaviy hamda moliyaviy bo‘lmagan resurslardan foydalanishni 

kengaytirishga qaratilgan tashabbuslarni boshqaradi. Ular sektorlararo hamkorlikni 

rivojlantiradi va Nizomning ahamiyati bo‘yicha targ‘ibot tadbirlarini olib boradi. 

Ekosistema hamkorlari — qulay ishbilarmonlik muhitini ta’minlashga ko‘mak beruvchi 

institutlardir. Ular Milliy muvofiqlashtiruvchi bilan hamkorlik qilib, yangi a’zolarning 

ishtirokini rag‘batlantirish, Koalisiya faoliyatini qo‘llab-quvvatlash hamda rivojlanishni 

monitoring va tahlil qilish ishlariga hissa qo‘shadi. 

A’zolar/Moliyaviy xizmat ko‘rsatuvchi tashkilotlar qatoriga Kodeksga ixtiyoriy ravishda 

qo‘shilgan banklar, moliyaviy institutlar va mikramoliya tashkilotlari kiradi. Ular gender 

inklyuziv amaliyotlarni joriy etishga, amalga oshirayotga chora-tadbirlari bo‘yicha hisobot 

berishga hamda ayol tadbirkorlarni qo‘llab-quvvatlash maqsadida moliyaviy va moliyaviy 

bo‘lmagan mahsulotlarni rivojlantirishga ma’suldir. 

Milliy Koalisiya — a’zolar o‘z ustuvor yo‘nalishlarini va harakatlarni birlashtirish va amalga 

oshirish bosqichlarini kelishib olishi uchun hamkorlik maydoni sifatida xizmat qiladi, bu esa 

davlat, xususiy sektor va xalqaro manfaatdor tomonlar o‘rtasida amaliy hamkorlikni 

rivojlantirish va barcha sa’y xarakatlarni muvofiqlashtirish imkonini bermoqda.  Ochiq va 

rivojlanayotgan maydon sifatida u Kodeksga qo‘shilish tartib-qoidalariga muvofiq yangi 

institutlarni jalb qilish orqali kengayishni davom etmoqda. 

A’zo bo‘lish jarayoni Markaziy bank tomonidan nazorat qilinadi, axborot sessiyalari o‘tkazadi 

hamda ishtirokchi tashkilotlarga 

Majburiyatnomalarini tayyorlash va taqdim 

etishda amaliy yordam qo‘rsatiladi. 

Imzolovchilar o‘z institusional salohiyatini 

oshirishga qaratilgan metodologik materiallar, 

hisobot berish bo‘yicha ko‘rsatmalar hamda 

malaka oshirish tadbirlarda ishtirok etish 

imkoniyatiga ega boladilar. 

Keng qamrovli monitoring tizimi butun 

tashabbusning asosiy poydevori hisoblanadi. 

U moliya institutlari kesimida ma’lumotlarni 

yig‘ish, tahlil qilish va tasdiqlash jarayonlarini 

birlashtirib, shaffof va muntazam xalqaro 

taqqoslash imkoniyatini ta’minlaydi. Ushbu 

mexanizm dalillarga asoslangan holda joriy 

tashabbuslarni baholash imkonini beradi hamda 

institusional darajada hisobdorlikni ta’minlaydi. 

Ushbu jarayon natijasida O‘zbekiston ham 

xalqaro standartlarga, ham milliy mexanizmlarga 

mos bo‘lgan, amaliy vosita sifatida We Finance Code Nizomini ishlab chiqdi. Nizom milliy 

va xalqaro hamkorlarni ayollar tadbirkorligini qo‘llab-quvvatlashga qaratilgan tizimli 

yondashuv asosida umumiy maqsad sari birlashtiradi.  

We-Finance Code Milliy Nizomi keng jamoatchilik uchun ommaviy taqdim etilgan bo‘lib, 

ochiqlikni ta’minlaydi hamda moliyaviy institutlar, ilmiy-tadqiqot tashkilotlari va boshqa 

manfaatdor tomonlarga mazkur hujjatda belgilangan mexanizmlarni qo‘llash va ularni yanada 

takomillashtirish imkonini yaratadi.  

Ma’lumotlar platformasi (Dashboard). 

Kodeksni amalga oshirish doirasida ayollarning moliyaviy ommabopligi va tadbirkorlikdagi 

ishtirokini aks ettiruvchi ko‘rsatkichlarni yig‘ish va tahlil qilishga xizmat qiluvchi 

ma’lumotlar platformasi (dashboard) yaratildi. 

 

 

 

 

 

 

 

 

 

 

 

CCX kompaniyasining xalqaro ekspertlari ishtirokida platforma arxitekturasi, ma’lumotlarni 

yig‘ish metodologiyasi hamda ularni tekshirish jarayoni bo‘yicha texnik maslahatlar berildi. 

Ko‘rsatkichlarni xalqaro standartlarga muvofiqlashtirish hamda muassasalar o‘rtasida 

ma’lumot formatlarining izchilligini ta’minlashga alohida e’tibor qaratildi. 

Halqaro hamkorlar ishtirokida Markaziy bank ekspertlari tomonidan barcha ko‘rsatkichlar 

qayta ko‘rib chiqilib, xalqaro mezonlar bilan solishtirildi hamda ularning milliy ma’lumotlar 

bazalarida mavjudligi baholandi. Mavjud bo‘lmagan ko‘rsatkichlar bo‘yicha tegishli 

ma’lumotlar manbalari aniqlandi hamda ma’lumotlarni yig‘ish, qayta ishlash, integratsiya 

qilish va verifikatsiyadan o‘tkazish tartibi ishlab chiqildi.  

Ma’lumotlar platformasining dastlabki shakli ishlab chiqilib, bir necha sinov va 

takomillashtirish bosqichlaridan o‘tkazildi. Har bir bosqichda navigatsiya, ma’lumotlarni 

taqdim etish yondashuvi va interfeys ko‘rinishini takomillashtirishga qaratilgan ishlar amalga 

Platforma ustida ishlash xalqaro tajribani chuqur o‘rganishdan boshlandi. We-Finance Code 

a’zo mamlakatlarning boshqaruv panellari tahlil qilinib, ularning tuzilmalari, 

metodologiyalari va ma’lumotlarni taqdim etish yondashuvlari o‘rganildi.  

oshirildi. Shuningdek, filtr funksiyalari takomillashtirildi, grafik tuzilmalari yaxshilandi va 

ma’lumotlarni umumiy taqdim etish tartibi soddalashtirildi. 

Ma’lumotlarni birlashtirish va qayta ishlash jarayonida, bir nechta manbalardan olingan 

ma’lumotlar integratsiya qilindi, ko‘rsatkichlarni muvofiqlashtirish hamda raqamlarni boshqa 

davlat tashkilotlari ma’lumotlari bilan solishtirish ishlari olib borildi. Barcha verifikatsiya 

bosqichlari to‘liq yakunlangandan so‘ng platforma to‘liq ishga tushirildi. 

Asosiy Xususiyatlar va Ko‘rsatkichlar. 

Natijada We-Finance Code ma’lumotlar platformasi yaratilib, u O‘zbekistonda moliya sektori 

bo‘yicha gender kesimida ajratilgan asosiy ma’lumotlarni yagona bazada birlashtirgan o‘ziga 

xos ilk tizim sifatida shakllandi. Platforma ayol tadbirkorlarning moliyaviy ommaboplik 

darajasini doimiy ravishda monitoring qilish imkonini beradi.  

Bugungi kunda platforma quyidagi ko‘rsatkichlarni o‘z ichiga oladi:  

• mikro, kichik va o‘rta korxonalar soni;  

• ajratilgan kreditlar soni va ularning jami qiymati, shu jumladan qarzdorlik holati;  

• umumiy kredit portfeli tarkibidagi muammoli kreditlar ulushi (NPLs);  

• depozitlar soni va hajmi. 

 

 

 

 

 

 

 

 

Barcha ko‘rsatkichlar gender, korxona hajmi, iqtisodiy sektor va 

hududlar kesimida taqdim etilishi turli guruhlar bo‘yicha 

moliyalashtirishdan foydalanishdagi tendensiyalar hamda farqlarni 

batafsil tahlil qilish imkonini beradi. 

Milliy ma’lumotlar platformasini yaratish O‘zbekistonda ayollarning 

moliyaviy ishtirokini monitoring qilish bo‘yicha tahliliy infratuzilmani 

rivojlantirish yo‘lida muhim qadam hisoblanadi.  

Platforma ayollar tadbirkorligi bo‘yicha muhim ma’lumotlarni 

birlashtiradi hamda boshliqlarni, hududiy va sektorlararo tafovutlarni 

aniqlash, shuningdek, mavjud dasturlar samaradorligini baholash 

imkonini beradi. 

Tatqiqot institutlari va moliyaviy tashkilotlar uchun platforma dalillarga 

asoslangan qarorlar qabul qilish vositasi sifatida xizmat qiladi. Undagi 

ma’lumotlardan ayollar tadbirkorligini qo‘llab-quvvatlash bo‘yicha maqsadli choralarni 

ishlab chiqish, moslashtirilgan moliyaviy mahsulotlar yaratish, ommaboplik strategiyalarini 

mukammallashtirish va gender tenglik siyosatini takomillashtirishda foydalanish mumkin. 

 

 

 

 

 

 

 

 

 

 

 

 

 

 

 

 

 

 

Umumlashtirilgan ma’lumotlarning ochiq tarzda e’lon qilinishi ishonchni oshiradi, raqobatni 

rag‘batlantiradi va institutlarni yanada inklyuziv amaliyotlarni qo‘llashga undaydi.  

Platforma rivojlanishda davom etmoqda. Keyingi qadamlar ko‘rsatkichlar to‘plamini 

kengaytirish, qo‘shimcha ma’lumotlar manbalarini birlashtirish hamda tarmoqlararo 

taqqoslashlarni amalga oshirish uchun ilg‘or tahliliy vositalarni joriy etishni o‘z ichiga oladi.  

Uzoq muddatli istiqbolda platforma O‘zbekistonning genderga asoslangan milliy hisobot 

tizimining asosiy elementiga aylanadi, doimiy monitoring va asoslangan siyosatni ishlab 

chiqishni qo‘llab-quvvatlaydi. U nafaqat ma’lumotlarni aks ettiradi, balki ayollar 

tadbirkorligini tushunish, prognoz qilish va rag‘batlantirish uchun yangi imkoniyatlarni 

ochadi, yanada inklyuziv va barqaror moliyaviy ekotizimni yaratishga yordam beradi. 

Ishtirokchilarning majburiyatlari.  

Yuqorida ta’kidlanganidek, Wye-Finance Code faqatgina ayollar tadbirkorligini qo‘llab-

quvvatlash g‘oyasi atrofida manfaatdor tomonlarni birlashtiruvchi tashabbus emas. U har bir 

ishtirokchi tashkilotdan aniq majburiyatlarni talab qiladi, bu majburiyatlar hujjatlashtirilgan 

shaklda rasmiylashtiriladi va amaliy harakatlar bilan qo‘llab-quvvatlanadi. 

We-Finance Code tashabbusida ishtirok ramziy xarakterga ega emas. U tashkilotlarning 

amaliy faoliyatida gender inklyuziv yondashuvlarni joriy etishga qaratilgan aniq qadamlarni 

talab qiladi. Ushbu jarayonning asosiy poydevori — Majburiyatnoma xatlari bo‘lib, unda har 

bir tashkilot Nizom doirasida o‘zining maqsad va natija ko‘rsatkichlarini rasmiy tarzda 

belgilaydi.  

Halqaro hamjamiyat miqyosida Kodeks imzolovchilari uchun qo‘llaniladigan standartlarga 

muvofiqlikni ta’minlash hamda talablarni O‘zbekistonning milliy ustuvorliklari va moliya 

sektorlarining rivojlanish darajasiga moslashtirish maqsadida banklar va mikromoliya 

tashkilotlari uchun alohida Majburiyatnoma namunalari ishlab chiqildi. Ushbu namunalarga 

batafsil ko‘rsatmalar va metodik tavsiyalar berildi. 

Majburiyatnoma xatlarini ishlab chiqish bo‘yicha jarayon boshidanoq umumiy bayonotlardan 

aniq, samarali va erishish mumkin bo‘lgan majburiyatlarga o‘tish maqsad qilingan edi. Har 

bir tashkilot Markaziy bank jamoasi bilan hamkorlikda ish olib borib, majburiyatlarni ichki 

strategiyasi, institusional salohiyati hamda ustuvor rivojlanish yo‘nalishlariga mosligini 

ta’minladi. 

 

Natijada, yakuniy hujjatlarda ayol 

tadbirkorlar biznesni boshlash yoki uni 

kengaytirish jarayonida duch keladigan 

eng keng tarqalgan to‘siqlarni bartaraf 

etishga qaratilgan aniq chora-tadbirlar 

bilan bir qatorda, sifat va miqdoriy 

ko‘rsatkichlar ham o‘z ifodasini 

topgan. 

 

 

Shu tariqa, Majburiyatnoma xatlari ayollar tadbirkorligini rivojlantirish uchun mavjud 

tizimli to‘siqlarni bartaraf etish hamda yanada inklyuziv va barqaror muhitni 

shakllantirishga xizmat qiladi. 

Barcha Majburiyatnoma xatlari xalqaro standartlarga muvofiqligini ta’minlash maqsadida 

YeTTB va CCX tomonidan ko‘rib chiqildi hamda tegishli muassasalar rahbariyati tomonidan 

tasdiqlandi.  

Har bir Majburiyatnoma xati tashabbusning samaradorligi, ochiqligi va javobgarligini 

ta’minlovchi uchta asosiy tarkibiy qismdan iborat:  

I.  Mas’ul rahbarni tayinlash. Tashabbus uchun institusional mas’uliyatni 

ta’minlaydi hamda uni tashkilot faoliyatiga integratsiya qilishga xizmat qiladi. Yuqori 

boshqaruv darajasida mas’ul shaxsni tayinlash strategik nazoratni, bo‘limlararo 

muvofiqlashtirishni hamda Kodeks tamoyillarini tashkilot korporativ siyosatining ajralmas 

qismiga aylantirishni kafolatlaydi. 

II.  Asosiy ko‘rsatkich bo‘yicha muntazam hisobot berish. Ma’lumotlarni 

monitoring qilish ochiqlikni ta’minlash va erishilgan natijalarni baholashning asosiy 

poydevorini tashkil etadi. Gender kesimida ajratilgan ma’lumotlarni muntazam taqdim etish 

ayollarning moliyaviy ommaboplik tendensiyalarini kuzatish, mavjud tafovutlarni aniqlash 

hamda yondashuvlarni yanada takomillashtirish imkonini beradi. 

III. Ayollar tadbirkorligini qo‘llab-quvvatlash va rivojlantirishga qaratilgan 

amaliy chora-tadbirlarni amalga oshirish. Ushbu komponent majburiyatlar bilan amaliy 

harakatlar o‘rtasida bog‘lovchi bo‘g‘in vazifasini bajarib, ayollarning resurslardan 

foydalanish imkoniyatini kengaytirish, ularning barqarorligini mustahkamlash hamda moliya 

sektorida inklyuziyani rivojlantirishga xizmat qiluvchi moliyaviy va moliyaviy bo‘lmagan 

mahsulotlar hamda dasturlarni ishlab chiqishga qaratilgan.  

 

4. WE-FINANCE CODE DOIRASIDAGI ASOSIY YUTUQLAR. 
 

4.1GENDER SEZGIRLIG SIYOSATNI TA’MINLASH BO‘YICHA 

INSTITUSIONAL CHORA-TADBIRLAR. 
 

Ijro darajasida, Kodeks ayol mijozlarga moliya institutlari tomonidan yondashuv va xizmat 

ko‘rsatishda sifat jihatidan o‘zgarishlarga sezilarli hissa qo‘shdi. Tadbirkor ayollarning 

alohida mijoz segmenti sifatida e’tiborga olinishi boshlandi, ularni umumiy va ajratilmagan 

mijozlar bazasiga kiritish amaliyotidan voz kechildi. Ushbu o‘zgarish moliya institutlariga 

biznes modellari, moliyaviy xulq-atvor va mavjud cheklovlardagi farqlarni hisobga olish, 

shuningdek, mahsulotlarni loyihalash, riskni baholash va xizmat ko‘rsatish jarayonlarini 

gender yondashuviga moslashtirish imkonini berdi. 

Shu nuqtai nazardan, gender masalalarini hisobga olish va genderga yo‘naltirilgan 

siyosatni kuchaytirishga qaratilgan qo‘shimcha chora-tadbirlar joriy etildi, jumladan:  

✓ qarorlarni yanada barqaror va ma’lumotlarga asoslangan tarzda qabul qilishni ta’minlash 

maqsadida gender kesimida ajratilgan ma’lumotlar va hisobot tizimlarini joriy etish; 

✓ xodimlarning, jumladan, front-ofis ishchilari, riskni boshqarish bo‘limi va mahsulotlarni 

rivojlantirish jamoalari salohiyatini gender masalalariga e’tiborni oshirish va tadbirkor 

ayollar bilan samarali hamkorlikni ta’minlashga qaratilgan maqsadli rivojlantirish 

dasturlari; 

✓ xotin-qizlarni boshqaruv va rahbarlik lavozimlariga ko‘tarish va kasbiy 

rivojlantirish, ichki vakillikni kuchaytirish va yanada inklyuziv boshqaruv jarayonlarini 

qo‘llab-quvvatlash. 

Asosiy natijalar. 
 

15 ta Milliy Koalisiya a’zolari orasida tadbirkorlar bo‘yicha gender kesimida ajratilgan 

ma’lumotlarni yig‘ish tizimi joriy etilgan bo‘lib, bir qator a’zolar tomonidan 

avtomatlashtirilgan ma’lumot integratsiyasini ta’minlaydigan ma’lumotlar bazasi tashkil 

etildi. 

 

Institusional salohiyat va ayollarning yetakchilik o‘rni 

4.2 AYOLLAR UCHUN MOLIYAVIY MAHSULOTLAR VA XIZMATLAR. 
 

Ta’kidlanganidek, Markaziy Bankning Ayollar tadbirkorligini qo‘llab-quvvatlash 

strategiyasini ishlab chiqish 

jarayonida o‘tkazilgan tahlil bir qator 

tizimli to‘siqlarni aniqladi. Davlat 

tomonidan taqdim etiladigan imtiyozli 

kredit dasturlari mavjudligiga 

qaramay, moliyaviy resurslardan 

foydalanish cheklanganligi asosiy 

to‘siq bo‘lmasa-da bu ayollarning 

tadbirkorligini rivojlantirishga ta’sir 

qiluvchi omillardan biri bo‘lib 

qolmoqda. 

 

Mazkur bo‘shliqni ikkita asosiy omil keltirib chiqaradi:  

1. Xotin-qizlarning mavjud qo‘llab-quvvatlash dasturlari, moliyaviy vositalar va ularning 

talablari to‘g‘risida yetarlicha xabardor emasligi.  

2. Tadbirkor ayollarning o‘ziga xos ehtiyojlariga moslashtirilgan moliyaviy 

mahsulotlarning yetarli emasligi.  

Ma’lumot yetishmovchiligini bartaraf etish maqsadida Markaziy bank asosiy bank 

xizmatlaridan foydalanishni ta’minlovchi amaliy vosita sifatida mahalla bankirlari va 

yordamchi-agentlar faoliyatidan foydalanib, aholini xabardor qilishni oshirish hamda 

targ‘ibot ishlarini kengaytirish orqali mavjud to‘siqlarni bartaraf etmoqda. 

Bugungi kunda O‘zbekistonda 2 500 nafardan ortiq mahalla bankirlari va 9 000 dan ziyod 

yordamchi-agentlar faoliyat yuritmoqda.    

Bank sektorida amalga oshirilayotgan sa’y-harakatlar bilan bir qatorda, Savdo-sanoat 

palatasi tomonidan axborot kampaniyalari va qo‘llab-quvvatlash mexanizmlarini amalga 

oshirdi. Palata 2025 yil davomida xotin-qizlarga davlat dasturlari doirasida imtiyozli 

moliyalashtirish yordami olishda ko‘maklashdi, maslahat berdi, biznes-rejalar tayyorlashni 

qo‘llab-quvvatladi va kredit institutlarining talablarini bajarish bo‘yicha ko‘rsatmalar berdi. 

Ayollar ehtiyojlariga mos moliyaviy mahsulotlarni ishlab chiqish bo‘yicha amaliy 

choralar ko‘rildi: 

• Tadbirkorlikni boshlash va kengaytirish uchun ajratilgan kredit liniyalarini ishlab 

chiqish, shu jumladan, cheklangan garovga ega korxonalar uchun moslashtirilgan 

shartlar;  

• Rag‘batlantirish mexanizmlari: muayyan shartlar bajarilganda keshbek tizimi yoki 

imtiyozli foiz stavkalari, ishonchli va faol mijozlar uchun sodiqlik dasturi kabi imtiyoz 

dasturlar; 

• Tadbirkor ayollarga kredit mahsulotini tanlash, to‘lov rejasini ishlab chiqish, 

moliyaviy boshqaruv va xavfni tushunishda maslahat berish. 

 

Milliy koalisiya a’zolari tomonidan tadbirkor ayollarga mo‘ljallangan maxsus moliyaviy 

mahsulotlar ishlab chiqildi. 

 

 

  

Tadbirkorlik faoliyati uchun zarur bo‘lgan aktivlarni xarid qilishga 

mo‘ljallangan, uch oylik imtiyozli davr va foiz stavkasini o‘z 

ichiga olgan «Dilbar» kredit mahsuloti. 

 

  
Katta aylanmaga ega bo‘lmagan holda tadbirkorlik faoliyatini 

boshlayotgan ayollar va mikroloyihalarni moliyalashtirishni 

nazarda tutuvchi uchun kichik hajmdagi kredit mahsuloti. 

Mikrobiznes va o‘zini-o‘zi band qilgan ayollarga moslashtirilgan 

imtiyozli kredit shartlarini o‘z ichiga olgan «Ayol Tadbirkor» 

mahsuloti. Ushbu loyiha doirasida 100 milliard so‘mdan ortiq 

mablag‘ ajratildi. 

 

Imtiyozli foiz stavkasi va soddalashtirilgan kredit shartlari qishloq 

xo‘jaligi va kichik ishlab chiqarish bilan shug‘ullanuvchi ayollar 

uchun muhim ahamiyatga ega. 

O‘zbekistonda rivojlanayotgan va kengayib borayotgan mikromoliya sektori tomonidan 

ayollar uchun kichik hajmdagi moliyalashtirish hamda tadbirkorlikning dastlabki 

bosqichlarida foydalanishga mo‘ljallangan mahsulotlar joriy etildi.  

 

  

Ayollar uchun maxsus imtiyozli foizli kredit taqdim etildi, unga 

bepul maslahat yordami biriktirilgan — mijozlarga optimal kredit 

turini tanlash, moliyaviy reja ishlab chiqish va to‘lov jadvalini 

hisoblashda ko‘mak berish maqsad qilingan. 

 Kichik hajmdagi ta’minotni talab etmaydigan kredit mahsuloti 

taqdim etildi, ular aynan mikrobiznesni boshlayotgan yoki 

rivojlantirayotgan ayol tadbirkorlar uchun mo‘ljallangan. 

  “Muqaddas Ayol” foizsiz kredit mahsuloti joriy etildi, u ayol 

tadbirkorlar uchun aylanma mablag‘larni to‘ldirish hamda 

investitsiya loyihalarini moliyalashtirishga mo‘ljallangan bo‘lib, 

muddati 3 oydan 24 oygacha. 

 Kredit tanlash, to‘lovni rejalashtirish, pul oqimini boshqarish va 

moliyaviy xavf bo‘yicha bepul konsalting xizmati taqdim etildi. 

2025 yilda ushbu konsalting xizmatidan 400 dan ortiq ayol 

foydalanib, o‘zlarining moliyaviy savodxonligi va qaror qabul 

qilish qobiliyatini mustahkamladi. 

Hamroh kompaniyasi bilan hamkorlikda 

tadbirkor ayollarga soddalashtirilgan 

shartlarda kichik xajmdagi, ta’minot talab 

etmaydigan kreditlar berish orqali 

moliyalashtirish, biznesni boshlash va 

boshlang‘ich bosqichdagi korxonalarni 

qo‘llab-quvvatlash yo‘lga qo‘yildi. 

Uzmilliybank tomonidan tadbirkorlik faoliyatini 

boshlayotgan iqtisodiyot, bank ishi va turdosh yo‘nalishlar 

bo‘yicha tahsil olgan yosh xotin-qizlarni qo‘llab-

quvvatlashga qaratilgan dastur amalga oshirildi. 

 

 

Xalq bankining Moliyaviy inklyuziya dasturi doirasida 

ayol tadbirkorlarga moliyaviy resurslardan foydalanish 

imkoniyatlarini kengaytirish hamda biznes faoliyatini 

rivojlantirishni qo‘llab-quvvatlash maqsadida imtiyozli 

foiz stavkalari va qo‘shimcha muddatlarni nazarda 

tutuvchi moliyalashtirish taqdim etildi. 

 

2025 yil oxiriga kelib, Milliy Koalisiya a’zolari tomonidan amalga oshirilgan qo‘shma 

tashabbuslar va birgalikdagi sa’y-harakatlar natijasida ayol tadbirkorlarga jami 4,1 trillion 

so‘m ajratildi — bu moliyaviy xizmatlardan foydalanish imkoniyatlarini kengaytirish va 

ayollarning tadbirkorlikdagi teng ishtirokini ta’minlash yo‘lida muhim qadam hisoblanadi.  

Maxsus kredit vositalarini joriy etish, mikromoliyaviy tashkilotlar rolini kengaytirish, 

imtiyozli shartlarni qo‘llash hamda institutsional qo‘llab-quvvatlash mexanizmlarini 

rivojlantirish natijasida moliyalashtirish imkoniyatlari bir martalik yordam emas, balki 

iqtisodiy o‘sishning tizimli omiliga aylanmoqda. 

Ushbu tashabbuslarning umumiy ta’siri moliyalashtirish hajmining oshishi bilan birga 

xatarlarni kamaytirish, qarz oluvchilar ishonchini mustahkamlash hamda ochiq va tizimli 

moliyaviy muhitning bosqichma-bosqich shakllanishida xizmat qiladi. 

 

4.3 AYOLLAR UCHUN NOMOLIYAVIY MAHSULOTLAR VA XIZMATLAR. 
 

Ayollarning moliyaviy resurslardan 

samarali foydalanish qobiliyatini 

oshirish, ularning tadbirkorlik 

ko‘nikmalarini mustahkamlash va 

barqaror biznes o‘sishini 

rag‘batlantirishda ta’lim va 

nomoliyaviy xizmatlar - treninglar, 

o‘zaro ta’lim va ekspert maslahat 

yordami muhim o‘rin tutadi. 

Ushbu muammolarni bartaraf etish maqsadida, Milliy Koalisiya tomonidan moliyaviy 

bo‘lmagan vositalarni amalga oshirishni ustuvor vazifa sifatida belgilandi: 

• moliyaviy savodxonlikni oshirish, moliyaviy rejalashtirish, soliq masalalari, pul 

mablag‘lari harakatini boshqarish, savdo va xarid faoliyati, shuningdek raqamli 

yechimlar bo‘yicha o‘quv dasturlari; 

• biznes uchrashuvlar, sohaga oid biznes klub va forumlar kabi tadbirlar;  

• gyender stereotiplarini bartaraf etishga va tadbirkor ayollarning muvaffaqiyatli 

tajribalarini yoritishga qaratilgan axborot kampaniyalari;  

• marketing xizmati, umumiy ish maydonlari (coworking), akselerator va 

inkubatorlardan foydalanish kabi infratuzilmani qo‘llab-quvvatlash.  

 

2025 yilda Milliy koalisiyaning barcha a’zolari tadbirkor va o‘zini o‘zi band qilgan ayollar, 

shuningdek, o‘z biznesini ochishni rejalashtirayotganlar uchun ta’lim dasturlarini amalga 

oshirdilar. Hududlardagi xotin-qizlarga alohida e’tibor qaratildi - barcha o‘quv mashg‘ulot va 

seminarlarning 70 foizdan ortig‘i poytaxtdan tashqarida tashkil etildi. 

Shuningdek, ayollarning o‘z qobiliyatlariga  

bo‘lgan ishonchcizligini hisobga olgan 

holda, trening dasturlari qo‘shimcha 

ko‘nikmalarni rivojlantirishga bag‘ishlangan 

maxsus modullar bilan kengaytirildi, 

jumladan: muloqot, shaxsiy taqdimot  

(Self-presentation), muzokara va rahbarlik 

ko‘nikmalari. 

Chyekka hududlardagi xotin-qizlar uchun dolzarb bo‘lgan masofaviy ta’lim imkoniyatlarini 

kengaytirishga alohida e’tibor qaratildi.   

 

  

«Tadbirkor ayollar» onlayn platformasi  butun mamlakat 

bo‘ylab ayollarga moliyaviy savodxonlik va biznesni rivojlantirish 

bo‘yicha onlayn kurslarni o‘z ichiga olgan keng ko‘lamli qo‘llab-

quvvatlash xizmatini taqdim etadi. 

«Fermerlar maktabi» platformasi doirasida 25ta agrobiznes 

yo‘nalishi ishga tushirilib, xotin-qizlarning masofadan turib yangi 

kasb-hunar egallashi va o‘z biznesini yo‘lga qo‘yishi ta’minlandi.  

 

Treninglarda xotin-qizlarning zamonaviy tadbirkorlik va texnologik ekotizimda faol ishtirok 

etishini qo‘llab-quvvatlashga alohida e’tibor qaratildi. 

SG Women Program doirasida — ayollarning innovatsiya va 

texnologiyadagi ishtirokini mustahkamlash maqsadida — 

ayollar tadbirkorlik va raqamli kompetensiyalarini oshirdi. 

Dastur doirasida startaplarni rivojlantirish, loyiha boshqaruvi 

va raqamli vositalar bo‘yicha treninglar o‘tkazilib, 

bilimlarning amaliyotda qo‘llanilishini ta’minlash uchun 

tizimli mentorlik va kouching yo‘lga qo‘yildi.  

Aloqabank tomonidan amalga oshirilgan chora-tadbirlar orqali Startup Garage 

rezidentlari sifatida 24 nafar ayol tanlab olindi. Dastur rezidentlari sifatida ular o‘z 

startaplarini ilgari surish va rivojlanish uchun investisiyalarni jalb qilishda moliyaviy va 

texnik resurslarga, mentorlik va netvorking imkoniyatlariga ega bo‘ldilar. 

Tadbirkor ayollar uchun amaliy imkoniyatlarni kengaytirish maqsadida bir qator qo‘shimcha 

tashabbuslar amalga oshirildi:  

 

  

 Sparkasse dasturi doirasida 7 nafar tadbirkor ishtirokida biznes-tur tashkil 

etildi, bu ishtirokchilarga muvaffaqiyatli biznes-modellarni o‘rganish, tajriba 

almashish va yangi professional aloqalar o‘rnatish imkonini berdi. 

 

Bank mahsulotlari va davlat dasturlari bo‘yicha axborot bukletlari va 

tarqatma materiallar ishlab chiqildi. 

     Tadbirkor ayollarning muvaffaqiyatli biznes loyihalari 

5.  HAMKORLIK VA KOMMUNIKATSIYA. 
 

Markaziy banki We-Finance Code tashabbusini joriy etish bo‘yicha barcha bosqichlarni 

muvaffaqiyatli amalga oshirilishi bilan bir qatorda, tashabbusning milliy koordinatori sifatida, 

barcha jarayonlarni boshidan shaffoflik, ochiqlik va jamoatchilik oldidagi hisobdorlik 

tamoyillari asosida tashkil etdi. 

Ushbu yondashuv quyidagi imkoniyatlarni yaratdi:  

✓ Tashabbus ishtirokchilarining ochiq va shaffof ishtirok tamoyillari asosida 

bosqichma-bosqich kengaytirilishi;  

✓ Erishilgan natijalarni, shu jumladan tashabbusni amalga oshirishning amaliy 

natijalarini muntazam va oshkora namoyish etish;  

✓ Tashabbusning samaradorligi va ta’sirini jamoatchilik tomonidan e’tirof etish orqali 

uning milliy va xalqaro darajadagi ahamiyati va o‘rnini mustahkamlash. 

Tashabbusning dastlabki tayyorgarlik yig‘ilishi va 2025 yil iyul oyida rasmiy ishga 

tushirilishidan boshlab, Markaziy bank asosiy bosqichlarning jamoatchilikka taqdim etilishini 

ta’minladi. Koalisiyani ishga tushirish yig‘ilishi keng ommaviy axborot vositalari e’tiborini 

qozonib, keyingi muloqot va ishtirok asoslarini belgiladi. 

 

 

Markaziy bank va Milliy koalisiya 

tashabbus doirasidagi barcha muhim 

yig‘ilishlar va qarorlarning 

jamoatchilikka yetkazilishini 

ta’minlagan holda ushbu ochiqlik 

siyosatini  davom etirmoqda.  

 

         Markaziy bank, Milliy Koalisiya yig‘ilishi, 2025 

Milliy Koalisiya a’zolari ushbu 

yondashuvni faol qo‘llab-quvvatlab, 

yig‘ilishlar va muhokamalarni 

o‘zlarining kommunikatsiya vositalari 

orqali yoritishni ta’minladi. Natijada, 

We-Finance Code faoliyati muntazam 

ravishda nafaqat mutaxassislar doirasida, 

balki keng jamoatchilik kun tartibida 

ham aks ettirildi 

             
         

 

 

 

 

 

 

 

 

 

Markaziy bank, Xalq Bank, CCX:muzokaralari,2025 

O‘zbekiston Markaziy Osiyoda 

birinchi bo‘lib Wye-Finance Code 

Nizomini ochiq foydalanish uchun 

e’lon qilganiga alohida e’tibor 

qaratildi. Xuddi shu tarzda koalisiya 

barcha a’zolarining Majburiyatnoma 

xatlari ochiq e’lon qilindi, bu esa 

amalga oshirilayotgan chora-

tadbirlarning shaffofligini ta’minladi. 

 
 

 

2025 yil sentyabr oyida Markaziy bank va YeTTB hamkorligida tashkil etilgan We-Finance 

Code bir yillik natijalariga bag‘ishlangan tadbirga alohida e’tibor qaratildi.  

Tadbirda 30 ta tashkilotdan 150 nafardan ziyod vakil hamda ommaviy axborot vositalari 

xodimlari ishtirok etdi. Tadbir davomida We-Finance Code doirasidagi dastlabki natijalari 

taqdim etildi, jumladan, Ma’lumotlar platformasi (National Dashboard) ishga tushirildi. 

Ishtirokchilarga nafaqat rasmiy taqdimot, balki mohiyati, ma’lumotlar manbalari, 

metodologiyasi, monitoring va qaror qabul qilishda amaliy qo‘llanilishi batafsil tushuntirildi  

Tadbir doirasida Koalisiyaning 

a’zolari majburiyatlarini taqdim 

etib, tanlangan chora-tadbirlarning 

asosi, ularning milliy 

ustuvorliklarga muvofiqligi va 

amalga oshirish rejalarini haqida 

axborot berdilar. 

 

 
 

Ochiqlik va jamoatchilik ishtiroki Tashabbus a’zolari, xalqaro hamkorlar va jamiyat 

ishonchini mustahkamlashning muhim omiliga aylandi. Ochiqlik muloqoti hisobdorlikni 

qo‘llab-quvvatlaydi, ilg‘or tajribalar almashinuvini osonlashtiradi va We-Finance Code 

atrofida barqaror ekotizimni rivojlantirishga yordam beradi. 

Ushbu yillik hisobot shaffoflik va ochiq muloqotga sodiqlikning yana bir tasdig‘i bo‘lib 

xizmat qiladi. 

Shu bilan birga, O‘zbekiston tajribasi xalqaro maydonlrada rivojlanayotgan iqtisodiyot 

sharoitida We-Finance Code tashabbusini amalga oshirishning amaliy va modeli sifatida 

taqdim etildi, bu esa mamlakatning tartibga soluvchi yetakchilik, bozorni muvofiqlashtirish 

va rivojlanishni moliyalashtirish institutlari bilan hamkorlik orqali xalqaro standartlarni 

amaliyotga tatbiq etish qobiliyatini namoyish etdi. 

2025 yildagi asosiy xalqaro tadbirlar 

«Kichik va o‘rta biznesning iqtisodiy o‘sish va 

raqobatbardoshlikni oshirish imkoniyatlarini 

kengaytirish» xalqaro konferensiyasi. 

Konferensiya OTB va Iqtisodiyot va Moliya 

vazirligi tomonidan tashkil etilib, kichik va o‘rta 

biznesni rivojlantirish va inklyuziv 

moliyalashtirish bo‘yicha O‘zbekiston 

yondashuvini, jumladan, ayol tadbirkorlar duch 

keladigan muammolarini hal etishda  

We-Finance Code o‘rni haqida ma’lumotlar 

berildi. 

         
Miraki,O‘zbekiston 

YeTTB «Ayollar biznesida moliyalashtirish 

to‘siqlarini bartaraf etish. 1 milliard yevrolik 

ta’sir». 

O‘zbekiston tajribasi tadbirkor ayollar 

boshqaruvidagi korxonalarni qo‘llab-quvvatlashga 

qaratilgan moliyaviy vositalar va siyosiy chora-

tadbirlar orqali erishilgan keng ko‘lamli ta’sirni aks 

ettiruvchi namuna sifatida keltirildi. 

                          London, Buyuk Britaniya 

OTB va YeTTB «Rivojlanish uchun savdoni 

moliyalashtirish: barqaror moliyalashtirish orqali 

kichik va o‘rta biznes ishtirokini kengaytirish». 

We-Finance Code tashabbusini amalga 

oshirishning aniq natijalari, shu jumladan 

institutsional o‘zgarishlar, tadbirkor ayollar 

moliyaviy ommabopligini oshirish, to‘siqlarni 

bartaraf etish va inklyuziv biznes rivojlantirish 

uchun samarali vosita sifatida Markaziy bank 

tajribasi taqdim etildi. 

                         Toshkent, O‘zbekiston  

 

 

Moliyaviy ommaboplik Alyansi (AFI) vebinari: 

«Gender ustuvorligi: Milliy strategiyadan bozorga 

ta’sir ko‘rsatishgacha» Markaziy bank We-

Finance Code doirasi va uni joriy etishning 

dastlabki natijalariga tayangan holda, milliy 

gender strategiyalarini bozorda aniq va amaliy 

natijalarga aylantirish bo‘yicha o‘z tajribasi va 

xulosalari bo‘yicha ma’lumot berdi. 

Jahon banki (World Bank’s Women)  va Moliyaviy 

ommaboplik Alyansining (AFI) ayollar 

yo‘nalishidagi regulyatorlar uchun Liderlik va 

xilma-xillik dasturi (LDR) yakuniy bosqichi 

(Capstone) va bitiruv marosimi. 

Markaziy bank «Ayollar salohiyatini 

rivojlantirishda siyosatning o‘rni» mavzusida 

taqdimot o‘tkazib, inklyuziv va barqaror o‘sishni 

ta’minlashga qaratilgan milliy siyosat choralarini 

ilgari surish hamda We-Finance Code tamoyillari 

asosida islohotlarni uyg‘unlashtirish bo‘yicha 

to‘plangan amaliy tajribani ishtirokchilar bilan 

o‘rtoqlashdi. 

 

Svakopmund, Namibiya  

YeTTB va Financial Alliance for Women 

hamkorligida tashkil etilgan “Ayollar bilan 

ishlash bo‘yicha qo‘llanma: ayollar 

boshchiligidagi tadbirkorlik sub’yektlari uchun 

strategiya ishlab chiqish.  

O‘zbekistonning ayollar tadbirkorligi bo‘yicha 

bilim almashish uchun mintaqaviy markaz 

sifatidagi o‘rnini yanada mustahkamladi.  

 

Samarqand, O‘zbekiston  

Qishloq xo‘jaligini rivojlantirish bo‘yicha xalqaro 

jamg‘arma (IFAD) va Markaziy bank 

«O‘zbekiston Respublikasida xalqaro pul 

o‘tkazmalari va moliyaviy inklyuziya» 

Tadbirkor ayollarni har tomonlama qo‘llab-

quvvatlash masalalari ko‘rib chiqildi, jumladan 

O‘zbekiston Markaziy bankining We-Finance 

Code’ni joriy etish bo‘yicha tajribasi hamda 

ayollar tadbirkorligi va moliyaviy inklyuziyani 

rivojlantirishga qaratilgan ishlar doirasida 

Kodeksni yanada mustahkamlash va kengaytirish 

bo‘yicha kelgusi qadamlar bayon etildi. 
Toshkent, O‘zbekiston   

Milliy Koalisiya a’zolarining salohiyatini oshirish 

Tasdiqlangan We-Finance Code Nizomiga muvofiq, Tashabbus Milliy koalisiya a’zolarining 

majburiyatlarni bajarish sifati va samaradorligini oshirish bo‘yicha salohiyatini 

kuchaytirishga ahamiyat berdi. Koalisiya a’zolari tashabbus tamoyillarini institutsional chora-

tadbirlar, siyosat va moliyaviy mahsulotlarga aylantirishda markaziy o‘rni o‘ynaydi. Shu 

nuqtai nazardan, salohiyatni muntazam va tizimli ravishda kuchaytirish asosiy vazifa bo‘lib 

qolmoqda. 

2025 yilda Milliy koalisiya a’zolari tadbirkor ayollar bilan ishlash bo‘yicha strategik va 

amaliy ko‘nikmalarni rivojlantirishga qaratilgan jami 14 ta seminarni o‘z ichiga olgan uchta 

onlayn o‘quv dasturlarida, shuningdek, bitta yuzma-yuz o‘quv tadbirida ishtirok etdilar. 

Xususan, koalisiya a’zolari ayollar rahbarligidagi mikro, kichik va o‘rta korxonalarga xizmat 

ko‘rsatishning strategik va biznes asoslari bo‘yicha onlayn tanishtiruv dasturini yakunladilar. 

Dastur quyidagi to‘rt mavzudagi seminarlarni o‘z ichiga olgan: 

• tadbirkor ayollar uchun qiymat takliflarini ishlab chiqish; 

• moliyaviy va moliyaviy bo‘lmagan xizmatlarning integratsiyasi; 

• taklif etilgan yechimlarning rivojlanishi va samaradorligini o‘lchash; 

• barqaror biznes modellarini loyihalashtirish. 

Bundan tashqari, koalisiya a’zolari ma’lumotlarni rejalashtirish va arxitektura, ichki 

tizimlarga integratsiya, to‘plash va tasdiqlash jarayonlarini qamrab oluvchi beshta moduldan 

iborat o‘quv seminarlarida ishtirok etdilar. 

Shuningdek, We-Finance Code`ni amaliyotga joriy etish bo‘yicha beshta mashg‘ulotdan 

iborat maxsus o‘quv kursi orqali alohida yo‘nalish taqdim etildi, jumladan: 

• tashabbus ishtirokchilarining vazifa va majburiyatlari; 

• gender bo‘yicha ajratilgan ma’lumotlarni to‘plash va ulardan foydalanish; 

• samarali siyosatni ishlab chiqish; 

• ayollar tadbirkorligini qo‘llab-quvvatlashga qaratilgan vositalarni qo‘llash. 

Barcha o‘quv dasturlari turli mamlakatlardan xalqaro ekspertlar va ma’ruzachilar va xalqaro 

tashkilotlar mutaxassislari ishtirokida o‘tkazildi. 

Bundan tashqari, Milliy koalisiya vakillari 

Samarqand shahrida YeTTB tomonidan tashkil 

etilgan kadrlar salohiyatini oshirish bo‘yicha 

seminarda ishtirok etdi. Uch kunlik dastur amaliy 

mashg‘ulotlar va o‘zaro tajriba almashish 

tamoyillari asosida tashkil etildi. Seminar 

doirasida O‘zbekiston delegatsiyasi ishtirokchilar 

soni bo‘yicha eng yirik delegatsiyalardan biri 

bo‘ldi. 

Seminar doirasida ishtirokchilar quyidagi asosiy yo‘nalishlar bo‘yicha treninglardan o‘tdilar: 

• dasturlar uchun strategik va biznes-keyslarni ishlab chiqish; 

• moliyaviy va moliyaviy bo‘lmagan xizmatlarni rivojlantirish; 

• tashkilotchilik madaniyatni shakllantirish hamda dasturlarni ichki jarayonlarga 

integratsiya qilish; 

• ma’lumotlarga asoslangan tashkiliy modelga o‘tish. 

Salohiyatni oshirish tadbirlari Milliy Koalisiya a’zolariga malakasini h oshirish va We-

Finance Code prinsiplari barqaror tatbiqini ta’minlash uchun mustahkam poydevor yaratishga 

imkon berdi. 

Milliy koalisiya a’zolari We-Finance Code`ni amalga oshirishda muhim rol o‘ynaydi, u 

Tashabbusning strategik maqsadlari va ularning institusional darajadagi ijrosi o‘rtasidagi hal 

qiluvchi bo‘g‘in bo‘lib xizmat qiladi. 

6. ASOSIY XULOSALAR VA AMALIYOTDAN OLINGAN 

SABOQLAR. 

Davlat siyosatining izchil va barqaror sa’y-harakatlari, tizimli institusional islohotlar hamda 

ayollar tadbirkorligi va inklyuziv iqtisodiy o‘sishni rag‘batlantirishga bo‘lgan strategik 

sodiqlik natijasida shakllangan mustahkam uzoq muddatli milliy poydevorga tayanadi. Keng 

qamrovli huquqiy asoslar, maqsadli moliyalashtirish dasturlari va raqamli infratuzilmani 

kengaytirish bilan qo‘llab-quvvatlangan amaliy ishlar sezilarli natijalarni berdi. Shu nuqtai 

nazardan, We-Finance Code tashabbusini joriy etish amalga oshirilayotgan islohotlarning 

mantiqiy davomi va ularning institusional uyg‘unligini mustahkamlash yo‘lidagi navbatdagi 

qadam bo‘ldi. 

We-Finance Code mavjud chora-tadbirlarni to‘ldirib, ularni yagona muvofiqlashtirilgan 

yondashuv doirasiga birlashtirdi. Milliy koalisiyaning tashkil etilishi alohida yo‘nalishlarda 

olib borilayotgan ishlardan institusional hamkorlik modeliga o‘tishni ta’minladi. Nizomning 

qabul qilinishi, majburiyatnoma xatlarining imzolanishi va muntazam hisobot berish 

tartibining joriy etilishi bayon etilgan maqsadlarni aniq belgilangan vazifalar mavjud bo‘lgan 

tuzilmaga aylantirdi.  

Shuningdek, Kodeksni joriy etish jarayoni tashabbusning keyingi bosqichi va boshqa sa’y-

harakatlar uchun muhim xulosalar va saboqlarni shakllantirdi. 

I. Barqaror keng ko‘lamda ishlash uchun mustahkam ma’lumotlar tizimi muhim. 

Tashkilotlarning ichki tizimlari turlicha bo‘lgani va tarmoq, hudud hamda biznes hajmi 

bo‘yicha tasniflar o‘zaro mos kelmagani sababli ma’lumotlarni yig‘ish va solishtirish katta 

mehnat talab qildi. Bu jarayon ma’lumotlarni oshkor qilishga oid ehtiyotkorlik va obro‘ bilan 

bog‘liq xavotirlar tufayli yanada qiyinlashdi. Sezilarli yutuqlarga erishilganiga qaramasdan, 

ma’lumotlar bilan ishlash yo‘nalishi hali ham takomillashtirish bosqichida. Barqaror va keng 

qamrovli natijaga erishish uchun kuchli ma’lumotlar tizimi va tashkilotlar o‘rtasida yaqin 

hamkorlik, shu jumladan metodika va amaliy tajriba almashinuvi zarur. 

II. Koalisiya — bu bir martalik tashabbus emas, balki doimiy ishlovchi hamkorlik 

tizimi. Samarali hamkorlik uzluksiz muvofiqlashtirishga, aniq qarorlar qabul qilish va har bir 

uchrashuv yoki tadbirdan keyin belgilangan amaliy qadamlarga bog‘liq. Tayyorgarlik darajasi 

va ishtirok faolligi turlicha bo‘lgan tashkilotlarni bir maydonda samarali birlashtirish esa 

doimiy va tizimli sa’y-harakatni talab qiladi. 
 

III. Rahbarlik muhim ahamiyatga ega. Yuqori darajadagi rahbarlarning faol va izchil 

ishtirok etishi tashabbusni amalga oshirish jarayonini tezlashtiradi va institusional to‘siqlarni 

kamaytiradi. Tashabbus barqaror sur’atda davom etishi uchun yuqori rahbariyat tomonidan 

muntazam strategik e’tibor ta’minlanishi lozim. 

Yuzaga kelgan masalalar faqat muhokama darajasida qolib ketmadi — ular amalda faol tarzda 

hal etildi va bosqichma-bosqich bartaraf qilindi. Koalisiya a’zolari ixtiyoriy ravishda 

qo‘shimcha majburiyatlar oldi, shaffoflikni oshirdi va o‘z jarayonlari, tizimlari va 

yondashuvlarini tashabbus tamoyillariga moslashtirish uchun katta ichki resurslarni sarfladi. 

Ushbu harakatlar sezilarli tashkiliy sa’y-harakatlarni talab qildi va faqat rasmiy ishtirokdan 

ancha oshib ketdi. 

Kelajakda We-Finance Code tashabbusining rivojlanishi ko‘p jihatdan Koalisiya a’zolari 

amalga oshirayotgan ishlar davlat qo‘llab-quvvatlash dasturlari va hamkorlik kelishuvlarida, 

shu jumladan halqaro xamkorlar bilan birgalikda rejalashtirilayotgan loyihalarda qay darajada 

inobatga olinishiga bog‘liq bo‘ladi. 

Bajarilgan majburiyatlar va erishilgan natijalarning ochiq va izchil tan olinishi tashabbusning 

barqaror davom etishiga yordam beradi va islohotlarni yanada chuqurroq joriy etishga 

rag‘batni kuchaytiradi. Bunday muvofiqlik yondashuvi bo‘lmasa, ayniqsa, o‘zaro hamkorlik 

doirasidan tashqarida va taqqoslanadigan hisobotlarga ega bo‘lmagan tashkilotlar dastur 

tamoyillarini qo‘llash uchun katta kuch sarflagan Milliy Koalisiya a’zolari bilan teng 

baholansa, Kodeks rivojlanishiga salbiy ta’sir qilish xavfi mavjud. 

Koalisiyaning ishtiroki va samaradorligini dasturlar, hamkorlik va qo‘llab-quvvatlash 

vositalarini ishlab chiqishda tizimli ravishda hisobga olish - ham milliy darajada, ham xalqaro 

hamkorlar bilan ishlash jarayonida — shaffoflik va o‘zaro muvofiqlashtirishni ish 

amaliyotining ajralmas qismiga aylantiradi. 

We-Finance Code joriy etilgan birinchi yili O‘zbekiston uchun muhim boshlang‘ich nuqta 

bo‘ldi. Nisbatan qisqa vaqt ichida tashabbus g‘oyadan amaliyotga o‘tib, o‘zining dastlabki 

aniq va sezilarli natijalarini berdi. 

Bundan buyon asosiy e’tibor infratuzilmani tashkil etishdan uning mazmuni va ta’sirini 

chuqurlashtirishga qaratiladi. Ma’lumotlar platformasiga tayangan holda, keyingi bosqichda 

uning sifatini yanada mustahkamlash, ma’lumotlarning chuqurligi va taqqoslanuvchanligini 

oshirish, ishtirokchi muassasalarning tahliliy salohiyatini kengaytirishga e’tibor qaratiladi. Bu 

siyosiy qarorlarni yanada asosli qabul qilish, maqsadli va tezkor moliyaviy mahsulotlarni 

rivojlantirish hamda dalillarga asoslangan qaror qabul qilishni amaliyotga kengroq joriy 

etilishini qo‘llab-quvvatlaydi. 

Shu bilan birga, tashabbusdagi a’zo tashkilotlar sonini kengaytirish ustuvor vazifalardan biri 

bo‘lib qoladi. Bugungi kunda tadbirkor ayollarni qo‘llab-qo‘vvatlash yo‘nalishida eng faol 

bo‘lgan tashkilotlardan iborat mustahkam asos shakllangan bo‘lishiga qaramay, yanada keng 

doiradagi ishtirokchilarni jalb etish erishilgan natijalar ko‘lamini oshirishga va tashabbus 

ta’sirini faqat moliya sohasi bilan cheklab qolmasdan, keng tarmoqlar va yo‘nalishlarga 

yoyishga xizmat qiladi. Yanada chuqur hamkorlik va muammolarni birgalikda hal qilish 

Koalisiyani jamoaviy harakat uchun yanada samarali maydonga aylantirishga imkon beradi. 

Bugungi kungacha erishilgan yutuqlar dastlabki bosqichdagi natijalardur. Barqaror 

majburiyatnomalarni qo‘lamini kengaytirish, o‘zaro hamkorlikni qo‘chaytirish, sifat va 

amaliy ta’sirga aniq e’tibor qaratgan holda, Wye-Finance Code tashabbusi kelgusi yillarda 

ayollar tadbirkorligi va inklyuziv iqtisodiy o‘sishni qo‘llab-quvvatlashda yanada mustahkam 

va uzoq muddatli natijalarga erishish imkonini beradi. 

 

 


